Falsatfah MADANI antara 6 faktor PM disenarai

Kuala Lumpur: Enam faktor
Perdana Menteri, Datuk Seri
Anwar Ibrahim disenaraikan se-
bagai antara 15 pemimpin Islam
paling berpengaruh di dunia me-
nurut The World’s 500 Most In-
fluential Muslims edisi 2025 di-
terbitkan Royal Islamic Strate-
gic Studies Centre (RISSC).

Ketua Pengarah Institut Ke-
fahaman Islam Malaysia (IKIM),
Prof Madya Dr Mohamed Azam
Mohamed Adil, berkata faktor
Perdana Menteri tersenarai itu,
ialah Islam dan demokrasi; hak
asasi manusia dan keadilan; re-
formasi Islam dan tajdid (pem-
baharuan); reformasi pendidi-
kan dan pengaruh di dunia Is-
lam.

“Anwar terkenal dengan Fal-
safah MADANI atau masyarakat
MADANI menekankan masyara-
kat berdasarkan keadilan dan
kebebasan, di samping rakyat
bebas mengekspresikan panda-
ngan serta hak asasi manusia
dihormati.

“Hujah Islam disampaikan
Anwar dapat difahami dengan
betul, menggalakkan keadilan,
kebebasan dan kesejahteraan ra-
kyat. Umat Islam di seluruh du-

nia menyambut idea beliau, te-
rutama pembaharuan demokra-
si dalam negara bersifat auto-
ritarian.

“Pendiriannya sering meru-
juk kepada tradisi Islam seperti
syura (perundingan) dan ijtihad
(pemikiran bebas), menekankan
pemerintahan Islam bersifat
partisipatif dan representatif, se-
lari dengan prinsip masyarakat
Madani, ini menjadikannya jam-
batan antara sarjana Islam tra-
disional dan gerakan pembaha-
ruan moden, khususnya dalam
memperjuangkan kebebasan po-

litik dan keadilan,” katanya da-
lam kenyataan di sini, sema-
lam.

Mohamed Azam berkata, sa-

lah antara teras utama falsafah
Anwar adalah keadilan sosial
dan hak asasi manusia.

“Prinsip keadilan ini bukan
sahaja berkait undang-undang,
tetapi juga keadilan pengagihan
ekonomi dan kesaksamaan pe-
luang.

“Beliau mengambil langkah
konkrit dalam hal ini seperti
mengarahkan Tentera Udara Di-
raja Malaysia (TUDM) untuk
menjalankan misi kemanusia-
an, membawa rakyat Palestin
yang terjejas konflik ke Malaysia
untuk rawatan perubatan,” ka-
tanya.

Mohamed Azam  berkata,
Anwar mempromosikan idea re-
formasi Islam melalui tajdid
menggalakkan umat Islam men-
tafsir semula ajaran Islam untuk
menangani cabaran semasa ser-
ta membawa pembaharuan ber-
terusan dalam masyarakat Is-
lam sambil mengekalkan nilai
teras agama.

“Beliau menyokong pema-
haman progresif terhadap Is-
lam, kebebasan bersuara,
mengangkat nilai wanita dan
pembaharuan pendidikan, se-
muanya dalam batas etika Is-

lam,” katanya.

Beliau berkata, Anwar berpe-
ranan dalam reformasi pendi-
dikan dengan mengadvokasi pe-
mikiran kritikal dan pendeka-
tan pendidikan lebih pluralistik
dan inklusif dalam dunia Islam,
selari prinsip MADANI mene-
kankan pembinaan insan seim-
bang dari segi rohani dan in-
telektual.

“Ideanya bertujuan mengim-
bangi pendidikan agama dengan
pengetahuan moden dalam sains
dan falsafah, terinspirasi oleh
sarjana zaman kegemilangan Is-
lam seperti al-Farabi dan Ibnu
Sina,” katanya.

Mohamed Azam berkata, idea
dan Konsep MADANI mendapat
sambutan daripada gerakan re-
formis dan progresif di dunia
Islam.

“Beliau juga konsisten mem-
perjuangkan isu Palestin dan ini
boleh dilihat dalam ucapan be-
liau baik di dalam negara dan
dalam siri lawatannya di luar
negara.

“Beliau tegas dalam hal ini
dan seorang pemimpin berani
dengan lantang agar genosid ini
dihentikan,” katanya.



